
	Tema 11. Prodhimi i energjisë me pila.  

Tema 12. Modelimi i rrymës dhe diferencës potenciale.
	Situata e të nxënit: Rrjedhja e ujit në tuba.
Mendo rrjedhjen e ujit në tuba, me kë ngjason lëvizja e molekulave të ujit?
Po depozita dhe rubineti?

	Rezultatet e të nxënit të kompetencave të fushës sipas temës mësimore:
Nxënësi/ja: 
Tema 11.
· përshkruan si prodhohet diferenca potenciale,
· heton diferencen potenciale që prodhohet nga reaksioni mes acidit në fruta 
dhe fletëve metalike, 
Tema 12. 
· përdor një model për të shpjeguar rrymën dhe diferencën potenciale në qark,
· krahason sjelljen e rrymës në qarkun në seri dhë në paralel.
	Fjalët kyçe: 

pilë, bateri

	Burimet: teksti Fizika klasa 9, 
Mjetet:. tabela mësimore me qarkun hidraulik, bateri, tela përcjellës, çelës elektrik, bateri,
	Lidhje me fusha kurrikulare: 
Kimi, gjuhët dhe komunikimi

	Metodologjia dhe veprimtaritë e nxënësve
Bashkëbisedim, demonstrim, përforcim, të nxënët në bashkëpunim, veprimtari praktike, punë e pavarur

	Veprimtaritë që kryhen për zgjidhjen e situtës së shtruar.

Bashkëbisedim rreth prodhimit të diferencës potenciale në pila ose bateri.
Çfarë ndodh brenda një pile? 
Një reaksion kimik brenda në bateri shkakton diferencën potenciale ndërmjet poleve Pilat prodhojnë një diferencë potenciale e cila shkakton një rrymë në të gjithë qarkun. Kjo diferencë potenciale nxit rrymën. 
Më pas rryma, gjatë rrjedhjes se saj, siguron energji elektrike tek elementët e qarkut.

Demonstrim: Ndriçimi i llambës. Ndërtoni një qark të thjeshtë që përbëhet nga 1 pilë dhe 1 llambë. Shtoni një pilë tjetër dhe vini re ndryshimin në ndriçimin e llambës. Shtoni një pilë të tretë.
· Çfarë tregon ndriçimi i llambes për rrymën në qark? Përdorni një ampermetër për të kontrolluar përgjigjen tuaj. 
· Çfarë do të ndodhte me  ndriçimin e llambës nëse pila e tretë do të lidhej me qarkun në mënyrë të gabuar. 
Demonstrim 2 Prodhimi i diferencës potenciale me fruta. Bëni një tabelë ku të shkruani rezultatet tuaja. Përdorni përfundimet që keni nxjerrë nga hetimi i të dy faktoreve për të treguar se cili kombinim do të prodhojë më shumë energji .

Përforcim: 1 Një pilë plumbi që përdoret në një bateri makine prodhon një diferencë potenciale prej 2.1 V. Për tu nisur motori kërkon minimalisht 12V diferencë potenciale. Sa pila duhet të lidhen në seri për të siguruar këtë diferencë potenciale?

2. Një pilë mund të bëhet duke zhytur dy copë metalesh të ndryshme në një gotë që përmban acid. Projektoni një plan për të hetuar nëse diferenca potenciale që prodhohet varet nga siperfaqia e metalit qe zhytet në acid

Të nxënët në bashkëpunim, shpjegim
Mund të jetë e vështirë për të përshkruar dhe kuptuar procesin që ndodh në qark. Një mënyrë që mund të na ndihmojë është të mendojmë rreth një modeli të ngjashëm. Një shembull është modeli i sistemit hidraulik. 
· Kë përfaqëson lëvizja e ujit?- Lëvizja e ujit përfaqëson rrymën në qark. 
· Kë përfaqëson pompa?- Pompa përfaqëson pilat ose bateritë - pompa shtyn molekulat e ujit në të njëjtën mënyrë si pilat shtyjnë elektronet.

Qarku në paralel.Në një qark me ujë me tuba, me një degëzim, uji mund të ndahet në nyje dhe të ribashkohet në nyjen tjetër. Uji që kalon në çdo drejtim do të harxhonte të njejtës sasi energjie para se të ribashkohej. Edhe në një qark paralel ndodhen nyje dhe rryma mund të ndahet ne drejtime të ndryshme. Rryma thjesht ndahet dhe më pas bashkohet në fund të degës. Rryma totale që del nga pila është gjithmonë e barabarte  me rrymën që kthehet në pilë. 

Veprimtari praktike: Matja e rrymës dhe diferencës potenciale në qark 
Ndërto qarqet qe tregohen në secilën figrurë. 
Mat rrymën dhe diferencën potenciale.
Duke qenë se ke vetëm një ampermetër dhe një voltmetë, duhet që ti lëvizësh aparaturat në pozicione të ndryshme në qark për të marrë të gjitha matjet që kërkohen.
· A përkojnë rezultat e matjeve me qarqet në seri dhe paralel të treguara në tabelë?
· Shpjego pse ndryshimet janë të ngjashme. 
Punë e pavarur: punim i ushtrimeve në faqen 6 dhe 7 në fletoren e punës së nxënësit.

	Vlerësimi: Vëzhgim, vlerësimi i përgjigjeve me shkrim dhe me gojë; mbi rezultatet e të nxënit.

N 2:  Përshkruan me pak fjalë si prodhohet diferenca potenciale, përdor shembullin e tekstit me pak ndihmë nga shokët ose mësuesja për të shpjeguar rrymën dhe diferencën potenciale në qark.

N 3: Përshkruan me fjalët e tekstitsi prodhohet diferenca potenciale në pila ose bateri, përdor shembuj nga teksti për të shpjeguar rrymën dhe diferencën potenciale, krahason kalimin e rrymës në qarkun në seri me atë në paralel.

[bookmark: _GoBack]N 4:  Shpjegon me fjalët e veta prodhimin e diferencës potenciale në pila ose bateri, krahason rrymën dhe tensionin në qarqet në seri dhe paralel, kryen hetime për diferencën potenciale të prodhuar nga reaksioni mes acidit në fruta dhe fletëve metalike..

Detyrë shtëpie: Vizato një skemë të sistemit hidraulik të shtëpise tuaj dhe trego ngjashmëritë me qarkun elektrik.




